
bekerdja itoe tiada perloe memakai sekoeat-koeat tenaganja akan mengerdjakan pekerdjaan itoe. Ia biasa bekerdja berat, tetapi dia kadang-kadang heran sesoedah pekerdjaannja selesai, ia tiada merasa pajah, sebaliknja ia bergirang hati, dan adalah waktoe bekerdja itoe sebentar rasanja dan matahari itoe lekas toeroen. .

Njonja tempat ia bekerdja itoe sering berkata ia amat bodoh, koerang mengerti apa jang dikatakan. Benar koerang tjepat ia mengangkat piring
dan gelas, koerang pandai mengatoer. medja dan kerosi, apabila ia selesai mentjoetji lantai, tetapi malas bekerdja sekali-kali tidak. Kebanjakan Orang makan gadji poera-poera radjin dihadapan toeannja, dan main-main bila kepalanja tidak ada. Adat jang seroepa itoe tiada dikenal si Ani. Baik dihadepan njonjanja, baik dia sendiri, ia melakoekan pekerdjaannja itoe dengan loeloes. Meskipoen- diketahoeinja jang ia koerang disoekai njonja itoe, hatinja tetap dan tenang. Nasihat orang toeanja, hal mereka itoe seroemah tangga, tiada pernah diloepakannja. Sepandai-pandainja ia beroesaha soepaja pekerdjaannja menjenangkan njonja itoe. Perkataan jang kasar dan tegoran jang koerang pantas diterimanja dengan sabar, meskipoen ia tiada biasa mendengar perkataan jang seroepa itoe. Perkataan, jang tiada keloear dari

